
Shambhukritam 1 Vishnu Stotram

ಶಂಭುಕೃತಂ 1ವಿಷ್ಣುಸ್ತೋತ್ರಂ

ಶಂಭುರುವಾಚ .

ನಾಪಶ್ಯತ್ತಾಮನುಪ್ರಾಪ್ತಾಂ ಬ್ರಹ್ಮಹತ್ಯಾಂ ಬಹಿಃ ಸ್ಥಿತಾಂ .

ತತೋಽಸೌ ವೈಷ್ಣವಂ ಜ್ಞಾತ್ವಾ ಕ್ಷೇತ್ರಂ ದುರಿತನಾಶನಂ .

ತುಷ್ಟಾವ ಪ್ರಯತೋ ಭೂತ್ವಾ ಮಾಧವಂ ವಂದ್ಯಮೀಶ್ವರಂ .. 29-38..

ಜಯ ಜಯ ಜಗದೀಶ ನಾಥ ವಿಷ್ಣೋ ಜಗದಾನಂದನಿಧಾನ ವೇದವೇದ್ಯ .
ಮಧುಮಥನ ನೃಸಿಂಹ ಪೀತವಾಸೋ ಗರುಡಾಧಿಷ್ಠಿತ ಮಾಧವಾದಿದೇವ .. 29-39..

ವ್ರಜರಮಣ ರಮೇಶ ರಾಧಿಕೇಶ ತ್ರಿದಶೇಶಾಖಿಲಕಾಮಪೂರ ಕೃಷ್ಣ .
ಸುರವರಕರುಣಾರ್ಣವಾರ್ತಿನಾಶಿನ್ನಲಿನಾಕ್ಷಾಧಿಪತೇ ವಿಭೋ ಪರೇಶ .. 29-40..

ಯದುಕುಲತಿಲಕಾಬ್ಧಿವಾಸ ಶೌರೇ ಕುಧರೋದ್ಧಾರವಿಧಾನದಕ್ಷ ಧನ್ವಿನ್ .

ಕಲಿಕಲುಷಹರಾಂಘ್ರಿಪದ್ಮಯುಗ್ಮ ಗೃಣದಾತ್ಮಪ್ರದ ಕೂರ್ಮ ಕಶ್ಯಪೋತ್ಥ .. 29-41..
ಕುಕುಪತಿವನಪಾವಕಾಖಿಲೇಜ್ಯಾಸ್ರಪಕಾಲಾಸಿತವಸ್ತ್ರ ಬುದ್ಧ ಕಲ್ಕಿನ್ .

ಭವಭಯಹರ ಭಕ್ತವಶ್ಯ ಗೋಪ ಪ್ರಣತ್ತೋದ್ಧಾರಕ ಪುಣ್ಯಕೀರ್ತಿನಾಮ .. 29-42..

ಧರಣಿಭರಹರಾಸುರಾರಿಪೂಜ್ಯ ಪ್ರಕೃತೀಶೇಶ ಜಗನ್ನಿವಾಸ ರಾಮ .

ಗುಣಗಣವಿಲಸಚ್ಚರಾಚರೇಶ ತ್ರಿಗುಣಾತೀತ ಸನಾತನಾಗ್ರಪೂಜ್ಯ .
ನಿಜಜನಪರಿರಕ್ಷಿತಾಂತಕಾರೇ ಕಮಲಾಂಘ್ರೇ ಕಮನೀಯ ಪದ್ಮನಾಭ .

ಕಮಲಕರ ಕುಶೇಶಯಾಧಿವಾಸ ಪ್ರಿಯಕಾಮೋನ್ಮಥನ ತ್ರ್ಯಧೀಶವಂದ್ಯ .. 29-43..
ಅಘಹರ ರಘುನಾಥಯಾದವೇಶ ಪ್ರಿಯಭೂದೇವ ಪರಾತ್ಪರಾಮರೇಜ್ಯ .
ಹಲಧರ ದುರಿತಾಪಹ ಪ್ರಣಮ್ಯ ತ್ರಿಗುಣವ್ಯಾಪ್ತ ಜಗತ್ತ್ರಿಕಾಲದಕ್ಷ .. 29-44..

ದನುಜಕುಲವಿನಾಶನೈಕಕರ್ಮನ್ನನಘಾರೂಢಫಣೀಶ ಕಂಸಕಾಲ .

ರವಿಶಶಿನಯನ ಪ್ರಗಲ್ಭಚೇಷ್ಟ ಪ್ರಧುತಧ್ವಾಂತ ನವಾಂಬುದಾಭ ಮೇಶ .. 29-45..

ಮಖಮಖಧರ ಮಾತೃಬದ್ಧದಾಮನ್ನವನೀತಪ್ರಿಯ ಬಲ್ಲವೀಗಣೇಶ .

ಅಘಬಕವೃಷಕೇಶಿಪೂತನಾಂತ ತ್ರಿಶಿರೋವಾಲಿದಶಾಸ್ಯಭೇದಕಾರಿನ್ .. 29-46..

ನರಕಮುರವಿನಾಶ ಬಾಣದೋಃಕೃತ್ತ್ರಿಪುರಾರೀಜ್ಯ ಸುದಾಮಮಿತ್ರ ಸೇವ್ಯ .
ಭವತರಣಿವಹಿತ್ರಪಾದಪದ್ಮ ಪ್ರಕಟೈಶ್ವರ್ಯ ಪುರಾಣ ಪೂರ್ಣಬಾಹೋ .. 29-47..

ಬಹುಜನಿಸುಕೃತಾಪ್ಯ ಮಂಗಲಾರ್ಹ ಶ್ರುತಿವೇದ್ಯ ಶ್ರುತಿಧಾಮ ಶಾಂತಶುದ್ಧ .

ತವ ವರದ ವರೇಣ್ಯಮಂಘ್ರಿಯುಗ್ಮಂ ಶರಣಂ ಪ್ರಾಪ್ತಮಘಾರ್ದಿತಂ ಪ್ರಪಾಹಿ .. 29-

48..

ನ ಹಿಮಮಗತಿದಂ ಪುರಾಣಪುಂಸೋಽನ್ಯದಿತಿ ಪ್ರಾರ್ಥನಯಾ ಪ್ರಸೀದಽಮೇದ್ಯ ..
29-49..

ಇತಿ ಸ್ತುತೋ ಜಗನ್ನಾಥೋ ಭಕ್ತ್ಯಾ ದೇವೇನ ಶಂಭುನಾ .

ಆವಿರ್ಬಭೂವ ಸಹಸಾ ಮಾಧವೋ ಭಕ್ತವತ್ಸಲಃ .. 29-50..
ಇತಿ ನಾರದಪುರಾಣೇ ಉತ್ತರಭಾಗೇ ಏಕೋನತ್ರಿಂಶಾಧ್ಯಾಯಾಂತರ್ಗತಂ
ಶಂಭುಕೃತಂ ವಿಷ್ಣುಸ್ತೋತ್ರಂ ಸಮಾಪ್ತಂ .

ಬೃಹನ್ನಾರದೀಯಪುರಾಣ .ಉತ್ತರಭಾಗ .ಅಧ್ಯಾಯ 29/39-49..

bRRihannAradIyapurANa . uttarabhAga . adhyAya 29/39-49..

